
Skútustaðahreppur, Mývatnssveit  600269-1009

                    
Hlíðavegi 6, 660 Mývatn. s: 464-4163 f. 464-4363, netf. sveitarstjorn@myv.is
Fundargerð

     Landbúnaðarnefnd.



5. fundur

Fundur í landbúnaðarnefnd 26. jan. 2004 á skrifstofu Skútustaðahrepps kl. 10:00

Mættir:  Leifur Hallgrímsson, Gunnar Rúnar Pétursson, Björn Yngvason, Hjörleifur Sigurðarson og Kári Þorgrímsson.  Auk þeirra mætti Egill Freysteinsson, fjallskilastjóri. Sveitarstjóri ritaði fundargerð.

1. Uppgjör fjallskila.

Skrifstofa Skútustaðahrepps hefur gert upp fjallskilakostnað í samræmi við framlagða reikninga.

Fjallskilasjóðsgjald er í ár kr. 125 á hverja kind en var í fyrra kr. 170.  Girðingagjald á hverja kind í ár er kr. 120 (heildarkostn. um kr. 600 þús) en var í fyrra kr. 40 (heildarkostn. um kr. 200 þús.).

Landbúnaðarnefnd beinir því til sveitarstjórnar að helmingi girðingarkostnaðar verði aflétt af búfjáreigendum þar sem nágrannasveitarfélag eiga að bera helming kostnaðar af viðhaldi og endurnýjun girðinga á hreppamörkum.

Uppgjörið samþykkt samhljóða, þó þannig að lagt er til að girðingagjald á hverja kind verði 60 kr. í ljósi bókunar hér að framan.


Egill Freysteinsson hvarf af fundi að 1.lið loknum.

2. Beitarsvæði og gæðavottun.

Landbúnaðarnefnd Skútustaðahrepps barst eftirfarandi bókun sveitarstjórnar Skútustaðahrepps í nóv. s.l.

“Á fundi sveitarstjórnar og Landgræðslunnar í ágúst s.l. bentu fulltrúar Landgræðslunnar á nauðsyn þess að afmarka beitarsvæði á Austurfjöllum ef bændur ættu að eiga möguleika á gæðavottun.  Landgræðslan taldi æskilegt  að frumkvæði um slíkt kæmi frá heimamönnum.  Enn fremur kom fram að Landgræðslan væri tilbúin til kostnaðarþátttöku.

Sveitarstjórn beinir því til landbúnaðarnefndar Skútustaðahrepps að kanna hug landeigenda og landnotenda til þessa máls.”

Landbúnaðarnefnd boðaði til fundar í Seli 19. janúar þar sem Stefán Skaftason, fulltrúi Landgræðslunnar og María Svanþrúður, ráðunautur, sátu fyrir svörum.

Fundinn sátu 24, en listi yfir þátttakendur fylgir fundargerð þessari.  

Landbúnaðarnefnd beinir því til sveitarstjórnar að hefja þegar nauðsynlegan undirbúning í samráði við landgræðsluna, Búnaðarsambandið og viðkomandi bændur sbr. “Reglugerð um gæðastýrða sauðfjárframleiðslu” um afmörkun beitarsvæða á Austurfjöllum þannig að bændur eigi möguleika á gæðavottun.  Á fundi bænda, sem fyrr er nefndur, kom fram að hugur bænda til afmörkunar beitarsvæðanna var almennt jákvæður.  Afmörkunin gæti t.d. falist í frekari undirbúningi margumræddrar öræfagirðingar ásamt fleiri aðgerðum sem nauðsynlegar teljast að mati Landgræðslu ríkisins.

